
Ma tres doulce dame honnoree.

La Dame

Vous avez tres bonne pensee,

Mais au plus tost que vous pourés

Devers moy vous retournerés,

Mon cher amy, je vous en prie.

Le Chevalier

Si feray je, n’en doubtez mye:

Je vous prometz certainement.

Il m’en fault aller vistement

À la court, car trop je demeure.

 La Dame

Allez, amy, à la bonne heure

Que Dieu vous donne, et le bon jour.

Le Chevalier

Adieu, mon soulas et m’amour,

Mon plaisir et toute ma liesse,

Baisez moy, ma doulce maistresse,

Avant que face departie.

La Dame

